Nafarroako Parlamentuko Mahaiak, 2017ko ekainaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Miren Aranoa Astigarraga andreak aurkeztutako galdera, Iruñeko San Frantzisko ikastetxe publikoko patiorako estalkiari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko ekainarne 5ean

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa talde parlamentarioko foru parlamentari Miren Aranoa Astigarraga andreak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak Osoko Bilkuran ahoz erantzun dezan:

Iragan asteartean, hilak 30, San Frantzisko ikastetxe publikoko gurasoen elkarteak mobilizazio bat deitu zuen, Iruñeko alde zaharrean dagoen ikastetxe horretako patiorako estalki bat eskatzeko.

San Frantzisko ikastetxe publikoko hezkuntza-erkidegoaren aspaldiko errebindikazio bat da horrako hori. Gogora ekarri beharra dago Parlamentu honetako Hezkuntza Batzordea bisitan izan zela ikastetxean aurreko legegintzaldian, eta mozio bat onetsi zuela, zeinaren bidez Hezkuntza Departamentua premiatzen baitzen konponbide bat eman ziezaion ikastetxe horretako ikasleentzat zeharo bidegabea den egoera horri.

Gauzak horrela, parlamentari honek hauxe jakin nahi du:

Hezkuntza Departamentuak zer urrats egin ditu edo egiten ari da San Frantzisko ikastetxe publikoko patiorako estalki baten eskariari erantzun bat emateko?

Iruñean, 2017ko ekainaren 1ean

Foru parlamentaria: Miren Aranoa Astigarraga

